
Inatsisartut suleriaasianni 8 36 naapertorlugu apeqquteqaat tunngavigalugu
ogallinnissamik imaattumik siunnersuutegarpunga:

Inatsisartuni partiit tamalaat akornanni ukiuni tulliuttuni inuussutissarsiornermi
periusissat pillugit isumaqatigiissusiortogarsinnaanera pillugu apeqquteqgaat tun-
ngavigalugu oqgallinnissamut siunnersuut.

(Inatsisartunut ilaasortag Sara Olsvig, Inuit Atagatigiit)

Aningaasarsiornikkut killiffipput toqgissisimananngilaq. Ineriartornermut
uuttuutaasinnaasut pingaarutillit tamarmik ajorseriarnernik takutitsipput,
aarleqqutigineqgarsinnaavorlu nunap aningaasarsiornera ataatsimut isigalugu aammalu
suliffissaaleqineq eqqgarsaatigalugu  suli  ajorseriartogarsinnaasoq, Inatsisartut
ataatsimoorussamik siunissaq ungasinnerusoq isigalugu attanneqgarsinnaasumik
inuussutissarsiornikkut ineriartortitsinissamik isumagatigiissutegarsinnaanngippata.

Qularutissaagunanngilaq inuussutissarsiornikkut ineriartorneq pillugu, pingaartumillu
aatsitassarsiornermut tunngasutigut ukiuni kingullerni naalakkersuinikkut aporaan-
nerujussuit, atugassarititaasut pillugit nalornisitsilersimassasoq, ilaatigut akileraaruser-
suineq, royalty ilil. pillugit. Tamatuma saniatigut nunarsuaq tamakkerlugu
aningaasarsiornikkut ajornartorsiornerup kinguneranik nunani tamalaani
aningaasaliisartut tunuarsimaarput.

Inatsisartuni tamanit peqataaffiginegartumik isumaqatigiissusiornermi inuussutissarsiutit
pingaaruteqarnerit, soorlu aalisarneq, sanaartorneq, aatsitassarsiorneq, nunalerineq
takornariartitsinerlu ilanngunneqartariaqarput.

Isumagatigiissuteqarnerup inuussutissarsiornikkut aningaasarsiornikkullu pitsaaneru-
sussamut ineriartorneq  agqutissiuutissavaa, tamatumalu kinguneranik inuussutis-
sarsiutinut tamanut aningaasalersuerusussuseq qaffassassallugu. Pisuussutinik
uumasunik uumaatsunillu iluaqutegarnermi nutaaliorneq ineriartortitsinerlu immikkut
isiginiarneqassapput.

Oqallinnermi ilaatigut makku aallaaviunissaat kissaatiginarpoq:

e Atugassarititaasut patajaatsut gqanoq ittut siunissami atuutsinnegassappat?

e Pisuussutit uumassusillit uumaatsullu ganoq akileraarusersorneqgassappat /
akitsuusersornegassappat?

o Suliffeqarfiit pisortanit piginegartut sorliit namminersortunit ingerlanneqalissappat
imaluunniit ingerlanneqartariaqarpat?

e Attavegatigiinnermut tunngasunik aningaasaliiffigineqartariagartut suussappat?

¢ Inuussutissarsiutinut nutaanut aningaasaleerusussuseq ganoq ililluta gaffassar-
sinnaavarput?

Oqallinnerup qganoqg ingerlanera apeqqutaatillugu Inatsisartut ataatsimoorussamik

ogaaseqaategarsinnaapput, Naalakkersuisunut kaammattuillutik
isumasioqgatigiisitsinermik aaqgissuusseqqullugit, inuussutissarsiortut,
aningaasaateqarfiit,  aalajangiisartut  ilil.  sinniisuinik  peqataaffiginegartumik,

ataatsimoortumik siunnerfiit suussanersut qganorlu iliuusissat ittuussanersut pillugit
ogaasertaliisinnaaqqullugit..

